
İŞİN ÜMUMİ XARAKTERİSTİKASI 
 

Mövzunun aktuallığı və işlənmə dərəcəsi.  Dünyada enerji 
istehlakının yüksələn xətlə artımı əsas enerji ehtiyatlarının, ilk 
növbədə neft və qazın sürətlə tükənməsi ilə müşayət olunur. Ənənəvi 
enerji ehtiyatlarının tükənməsinin labüdlüyü, yanacaq və enerji 
istehsalı üçün yeni xammal mənbələri axtarışlarını sürətləndirir. 

Keçən əsrin 50-ci illərində sadə konstruksiyalı dizel 
mühərriklərində aşqarsız sürtkü yağlarından istifadə edildiyi halda 
sonralar və hazırda mürəkkəb konstruksiyalı, ağır şəraitdə, yüksək 
gücləndirilmiş, üfürmə və üfürməsiz şəraitdə işləyən dizel 
mühərriklərində tərkibində aşqar kompozisiyası olan yüksək 
keyfiyyətli sürtkü yağlarından istifadə edilir.  

Texnikanın müxtəlif sahələrində istifadə olunan sürtkü yağları 
müəyyən müddət işlədikdən sonra əsas keyfiyyət göstəricilərini itirir.  

Sürtkü yağlarının geniş və böyük həcmdə istifadəsi ilə külli 
miqdarda yığılan işlənmiş yağlar ekoloji cəhətdən təhlükə yaradır.   

Texnikanın qeyd olunan müxtəlif sahələrində böyük həcmdə 
istifadə edilən sürtkü yağlarının istismardan sonra işlənmiş yağların 
təkrar istifadəsi problemi əsaslı olaraq həll edə bilər. 

Hər il sürtkü yağlarının istifadə miqdarı artır və bu səbəbdən 
işlənmiş yağların da həcmi artır. İşlənmiş neft məhsulları toksikidir, 
çox da yüksək olmayan bioparçalanma dərəcəsinə (10-30%) malik 
təhlükəli tullantıdır. Onların yığılıb toplanması və təkrar istifadəsi 
aktual problemlərdəndir. 

Bununla əlaqədar Azərbaycan sənayesinin müasir inkişaf 
səviyyəsində ikinci xammalın istehsala cəlb edilməsi, xüsusən 
işlənmiş sürtkü yağının xammal kimi emalından müxtəlif neft 
məhsullarının alınması mühüm və aktualdır.  

Tədqiqatın obyekti və predmeti. Böyük həcmdə istifadə 
olunan motor yağlarının istismarı zamanı toplanan işlənmiş yağların 
yenidən istifadəsi üzrə tədqiqatların aparılması mühüm və aktualdır. 
Dünyanın inkişaf etmiş ölkələrində işlənmiş yağların təkrar 
istifadəyə yönəldilməsi üçün müxtəlif regenerasiya üsulları ilə 
işləyən istehsal qurğuları fəaliyyət göstərir. Dissertasiya işinin 
tədqiqat predmeti – qeyd olunan sahədə yəni, müxtəlif təyinatlı 

sürtkü yağlarının o cümlədən Bakı və respublikanın bütün 
regionlarında elektrik enerjisi istehsal edən qığılcımla yandırılan 
Modul elektrik stansiyalarındakı generatorlarda istifadə edilən 
Mysella-40 motor yağının işlənmiş nümunələrinin regenerasiya 
prosesi işlənib hazırlanmışdır. 

Nəticədə Mysella-40 əmtəə yağının yeni sürtkü 
kompozisiyası yaradılmış, regenerasiya məhsulunun yeni tətbiq 
sahələri müəyyənləşdirilmişdir: onların baza yağı kimi istifadəsi ilə 
müxtəlif təyinatlı М-16ИХП-3, M-10Г2  və М-10Г2к, M-14B2 motor 
yağlarının yeni sürtkü kompozisiyaları yaradılmışdır. 

Tədqiqatın məqsəd və vəzifələri. Müxtəlif təyinatlı 
mühərriklərdə istifadə edilən işlənmiş motor yağlarının tədqiqi, 
onların regenerasiya prosesinin işlənməsi, regenerasiya məhsulları 
əsasında müxtəlif təyinatlı motor yağlarının yaradılması. 

Bu məqsədlə aşağıda göstərilən istiqamətlərdə elmi-tədqiqat 
işləri aparılmışdır: 
– Modul elektrik stansiyalarının mühərriklərində istifadə olunan 

Mysella-40 yağının 1000-6000 saat istismar müddətində 
mühüm fiziki-kimyəvi və istismar xassələrinin dəyişilməsinin 
tədqiqi; 

– Mysella-40 motor yağının 6000 saat istismar müddətindən 
sonra işlənmiş yağın regenerasiya texnologiyasının işlənməsi; 

– regenerasiya məhsulunun bir sıra mühüm keyfiyyət 
göstəricilərinə əsaslanaraq onun baza yağı kimi istifadəsinin 
tədqiqi; 

– regenerasiya məhsulu və müvafiq aşqar paketi əsasında 
Mysella-40 motor yağının analoqunun və müxtəlif təyinatlı 
dizel mühərrikləri üçün yeni sürtkü kompozisiyalarının 
yaradılması. 
Tədqiqat metodları. Dissertasiya işində aparılan tədqiqatlar 

müxtəlif növ sürtkü yağlarının yaradılması və istehsalının təşkilinə 
aid olduğu üçün onların ГОСТ və ASTM-lə qiymətləndirilən 
keyfiyyət göstəricilərinin təyini, yəni yağların fiziki-kimyəvi 
xassələrini xarakterizə edən kinematik özlülük, özlülük indeksi, 
qələvi ədədi, sulfat külü, mexaniki qarışıq və suyun miqdarı  və s. 
eyni zamanda yağ nümunələrinin istismar xassələrini təyin edən 

oksidləşmə, korroziya, yağlama, detergent-dispersiya göstəricilərini 
müəyyən edən üsullardan istifadə edilmişdir.   

Müdafiəyə çıxarılan əsas müddəalar: 
- müxtəlif maşın və mexanizmlərdə istismar edilən sürtkü 

yağlarının işlənmiş nümunələrinin yenidən tətbiqə 
yönəldilməsi üzrə yeni regenerasiya texnologiyasının 
işlənməsi;                      

- regenerasiya məhsulları və müvafiq aşqarlar əsasında itiyerişli 
nəqliyyat dizelləri, gücləndirilmiş və yüksək gücləndirilmiş, 
üfürmə və üfürməsiz şəraitdə işləyən avtotraktor və stasionar 
dizel mühərrikləri, teplovoz, sənaye mühərrikləri, iriyüklü, öz 
yükünü boşaldan sənaye və gəmi dizelləri üçün yeni sürtkü 
kompozisiyalarının yaradılması. 
Tədqiqatın elmi yeniliyi: 

– yüksək gərginlikdə işləyən elektrik generatorlarında istifadə 
olunan  Mysella-40 motor yağının mühüm fiziki-kimyəvi və 
istismar xassələrinin təyini ilə real şəraitdə optimal işləmə 
müddəti müəyyənləşdirilmişdir; 

– işlənmiş motor yağının regenerasiya prosesində ilk dəfə olaraq 
kavitasiya  üsulundan istifadə etməklə Mysella-40 yağının 
işlənmiş nümunəsinin regenerasiya texnologiyası yaradılmışdır; 

– regenerasiya prosesinə müxtəlif faktorların – katalizator, 
adsorbent, temperatur, təzyiq, komponentlərin nisbətinin təsiri 
tədqiq edilmişdir; 

– regenerasiya məhsulunun keyfiyyət göstəricilərini nəzərə alaraq 
onların müxtəlif təyinatlı müasir motor yağlarının yaradılması 
sahəsində baza yağı kimi istifadə edilməsinin mümkünlüyü 
müəyyənləşdirilmişdir; 

– işlənmiş Mysella-40 motor yağının regenerasiya məhsulu və 
müvafiq aşqar kompozisiyası əsasında Mysella-40 motor yağının 
analoqu yaradılmışdır; 

– regenarasiya məhsulu əsasında  itiyerişli nəqliyyat dizelləri üçün 
М-16ИХП-3 (SAE 40 API CB), gücləndirilmiş və yüksək 
gücləndirilmiş üfürmə və üfürməsiz şəraitdə işləyən avtotraktor və 
stasionar dizel mühərrikləri üçün M-10Г2 (SAE 30 API CC) və 
М-10Г2к (SAE 30 API CC), teplovoz, öz yükünü özü boşaldan, 

sənaye, gəmi dizelləri üçün M-14B2 (SAE 40 API CB) motor 
yağlarının yeni sürtkü kompozisiyaları yaradılmışdır; 

– regenerasiya məhsulları əsasında yaradılan yeni kompozisiyanın  
mikrobioloji davamlığı öyrənilmişdir. 

Tədqiqatın nəzəri və praktiki əhəmiyyəti. İşlənmiş sürtkü 
yağlarının təkrar istifadəsinin təmin edilməsi üzrə aparılan tədqiqat 
işləri, xüsusən Mysella-40 motor yağının 6000 saat ərzində işlənmiş 
nümunəsinin fiziki-kimyəvi və digər mühüm istismar xassələri təyin 
edilmiş yeni regenerasiya texnologiyası  işlənmiş, onun yenidən eyni 
məqsədlə tətbiqi və baza yağı kimi istifadəsinin mümkünlüyü 
müəyyənləşdirilmişdir. 

Regenerasiya məhsulları əsasında yaradılan Mysella-40 
yağının yeni sürtkü kompozisiyası “Azenerji” Açıq Səhmdar 
Cəmiyyətində tətbiq edilməsi tövsiyə edilmişdir.  

Hazırda regenerasiya məhsulu əsasında yaradılan yeni sürtkü 
kompozisiyalarının – М-16ИХП-3 (SAE 40 API CB), M-10Г2 (SAE 
30 API CC) və М-10Г2к (SAE 30 API CC), M-14Г2 (SAE 40 API 
CB) AMEA Təcrübi-Sənaye Zavodunda tətbiqi üzrə işlər aparılır. 

Müəllifin şəxsi iştirakı. Dissertasiya işində məsələnin 
qoyulması, texnoloji sxemin işlənməsi, müxtəlif faktorların 
regenerasiya prosesinə təsirinin tədqiqi, regenerasiya məhsulu 
əsasında sürtkü kompozisiyalarının yaradılması, alınmış nəticələrin 
təhlili, ümumiləşdirmələr şəxsən müəllifin özü tərəfindən yerinə 
yetirilmişdir. 

Dərc edilmə. Dissertasiya işi üzrə 35 elmi əsər, o cümlədən 6 
patent, 10 məqalə (6 xaricdə) çap edilmişdir. Beynəlxalq və 
Respublika səviyyəli konfranslarda alınan nəticələr müzakirə 
edilmiş, məruzələrin 18 tezisi çap olunmuş, 3 sertifikat və diplomla 
təltif edilmişdir. 

Tədqiqatın aprobasiyası və tətbiqi. Dissertasiya işinin 
nəticələri aşağıda göstərilmiş elmi konfranslarda müzakirə 
edilmişdir: “Azərbaycan Respublikasının Ailə, Qadın və Uşaq 
Problemləri üzrə Dövlət Komitəsinin təşkil etdiyi “Gənc 
tədqiqatçıların kimya sahəsində ən yaxşı elmi araşdırmaları” adlı 
müsabiqə (Bakı, 26 aprel 2011); Azərbaycanın gənc kimyaçılarının 
respublika elmi konfransı (Sumqayıt, 06 oktyabr 2011); «12-я 



7 

Международная научно-практическая конференция» 
"Исследование, разработка и применение высоких технологий в 
промышленности», (Россия, Санкт-Петербург,8-10 
декабря  2011); IV Межд.научно-техн. конференция” АИСТ-
2013” (Белорусия, г. Минск 28-30 мая, 2013); Az.Respublikası 
Təhsil Nazirliyi Gəncə Dövlət Universiteti “Müasir biologiya və 
kimyanın aktual problemləri” Elmi-praktik konfrans (Gəncə, 
30.04.2014); “2nd International Conferenence on Energy, Regional 
Integration and Socio-Economic Development” (Baku, October 1-3, 
2014); «XI Международная конференция молодых ученых по 
нефтехимии» Памяти академика В.М.Грязнова; (Москва, г. 
Звенигород 16-19 сентября 2014); «VI Международная научно-
техническая конференция (Беларусь, Минск 30 мая-1 июня 
2017), XXХI Международная научно-техническая конференция 
«Химические реактивы, реагенты и процессы малотоннажной 
химии»; Реактив-2018 (г.Минск 2-4 октября 2018); 6th 
International Symposium on Polimers and Advanced Materials 
ICSP&AM 6 (17-20 July Batumi 2019), Материалы XXXIII 
Международной научно-технической конференции 
«Химические реактивы, реагенты и процессы малотоннажной 
химии». Посвящается памяти академика АН Республики 
Башкортостан Д. Л. Рахманкулова (1939-2008) (г.Уфа, 24-26 
ноября 2020). 

Dissertasiya işinin həcmi və quruluşu. Dissertasiya giriş, 4 
fəsil, nəticələr, istinad olunan 229 sayda ədəbiyyat mənbələrindən, 
16 şəkil, 24 cədvəli əhatə edən 156 səhifədə çap materialından və 
əlavələrdən, 181936 işarədən ibarətdir.  

Birinci fəsildə müxtəlif növ maşın və mexanizmlərdə istifadə 
edilən sürtkü yağlarının, xüsusən motor yağlarının istehsal tarixi, 
tərkibi, tətbiq sahələri, müasir baza yağları, aşqar və aşqar paketləri 
haqqında dövri ədəbiyyatda olan məlumat öz əksini tapmışdır.  

Bu fəsildə sürtkü yağlarının istismar prosesində əmtəə yağı ilə 
müqayisədə mühüm keyfiyyət göstəricilərinin − fiziki-kimyəvi 
xassələrinin dəyişilməsi və yağların dəyişilmə müddəti haqqında 
məlumatlar yerləşdirilmişdir. Eyni zamanda, sürtkü yağlarının 
işlənmiş nümunələrinin müxtəlif sahələrdə tətbiqi, nəhayət, mühüm 

iqtisadi və ekoloji cəhətdən əhəmiyyətli sayılan regenerasiya üsulları 
ilə təkrar istismarının əldə edilməsi üçün yeni tərkibdə aşqar 
kompozisiyalarının yaradılması haqqında geniş məlumatlar 
verilmişdir.   

İkinci fəsildə sürtkü yağlarının istifadəsini xarakterizə edən və 
müəyyənləşdirən fiziki-kimyəvi xassələrin təyini üsulları, istismar 
xassələrinin − oksidləşmə, korroziya və yeyilməyə qarşı, 
mühafizəedici, yuyuculuq və s. çoxsaylı keyfiyyət göstəricilərinin, 
aşqar və aşqar paketlərinin funksional xassələrinin məlum standart 
üsullarla (ГОСТ və ASTM) qiymətləndirilməsi, onların konkret yağ 
qrupuna uyğunluğunu təsdiq edən digər sınaqların aparılma qaydaları 
verilmişdir.  

Üçüncü fəsildə Modul elektrik stansiyalarında istifadə edilən 
Mysella-40 yağının və onun digər modifikasiyalarının mühüm 
xassələri haqqında məlumatlar, habelə qeyd olunan yağın müxtəlif 
müddət ərzində (1000-6000 saat) istismarı ilə əlaqədar fiziki-kimyəvi 
xassələrinin − kinematik özlülük, özlülük indeksi, qələvi ədədi, 
alışma temperaturu, sıxlıq, mexaniki qarışıqlar və istismar 
xassələrinin – oksidləşmə, korroziya, yeyilməyə qarşı və s. təyin 
edilməsi; regenerasiya üsulunun çeşidlənməsi, müxtəlif faktorların 
təsiri − adsorbent, temperatur, komponentlərin nisbəti, kavitasiya 
üsulundan istifadə etməyin mümkünlüyü və əlverişli yolların tədqiqi 
verilmişdir. 

Dördüncü fəsildə Mysella-40 motor yağının regenerasiya 
məhsulunun bir neçə istiqamətdə tətbiqi üzrə aparılan tədqiqatlar, ilk 
növbədə onun təkrar istifadəsinin təmin edilməsi, keyfiyyət 
göstəricilərinin, xüsusən özlülük indeksi, oksidləşməyə qarşı 
davamlıq, alışma temperaturu və s. nəzərə alınaraq baza yağı kimi 
istifadəsi əsasında yüksək gücləndirilmiş, üfürmə və üfürməsiz 
şəraitdə işləyən avtotraktor, stasionar, öz yükünü özü boşaldan dizel 
mühərrikləri üçün motor yağlarının yeni sürtkü kompozisiyaları üzrə 
aparılan tədqiqat işlərinin nəticələri, tətbiqə tövsiyə edilən yağların 
Texniki Şərtlərinin işlənməsi öz əksini tapmışdır.  

Dissertasiyanın sonunda aparılmış tədqiqatların mahiyyətini 
özündə əks etdirən nəticələr, istinad olunmuş ədəbiyyatların siyahısı 
və əlavələr verilmişdir.  



9 

İŞİN ƏSAS MƏZMUNU 
 

İşlənmiş neft yağları ətraf mühiti – torpaq, su, atmosferi 
çirkləndirən mənbələrdən biridir. Olduqca böyük ekoloji ziyan vuran 
işlənmiş yağların regenerasiyası həm ekoloji gərginliyi aradan 
qaldırılmasını, həm də onların təkrar istifadəsi iqdisadi cəhətdən 
səmərəni təmin edər. 

“Regenerasiya” termini işlənmiş sürtkü materiallarının 
keyfiyyət göstəricilərinin ilkin səviyyəyə gətirilməsi üçün bərpa 
edilməsidir. 

Texnikanın müxtəlif sahələrində istifadə edilən sürtkü yağları 
öz təyinatı ilə fərqlənən motor, sənaye, transmissiya və digər mövcud 
olan yağlardır. Böyük həcmdə istifadə edilən sürtkü yağları 
içərisində motor yağları mühüm yer tutur. 

Motor yağlarının tətbiq sahəsi çox geniş olmaqla eyni zamanda 
mürəkkəb konstruksiyalı mühərriklərdə istifadəsi, xüsusən hazırda 
onların keyfiyyət göstəricilərinə qarşı qoyulan tələblər, istismar 
xassələrini təmin edən müxtəlif funksional xassəli aşqarlardan ibarət 
sürtkü kompozisiyalarının yaradılması mühüm və aktual problemdir. 

Işlənmiş sürtkü yağlarının regenerasiyası sahəsində aparılan 
tədqiqatlar son 20 il ərzində inkişaf etmiş dövlətlərdə xüsusi yer 
tutur. Belə ki, Avropa və ABŞ dövlətlərində işlənmiş sürtkü 
yağlarının regenerasiya prosesləri dərindən tədqiq edilib və bu 
sahədə müasir regenerasiya qurğularının fəaliyyəti mövcuddur və 
qurğuların faydalı iş əmsalı get-gedə artmaqda davam edir. 

Bakı şəhəri və respublikanın bir sıra regionlarının Modul 
elektrik stansiyalarında  min tonlarla yığılan işlənmiş yağların 
regenerasiyası və təkrar istifadə edilməsi aktual problemdir. Hazırda 
işlənmiş sürtkü yağlarının regenerasiya proseslərində  fiziki, fiziki-
kimyəvi və kimyəvi üsullardan istifadə edilir. 

Fiziki üsullar: güc sahələrinin təsiri (qravitasiya); 
mərkəzdənqaçma (elektrik və maqnit təmizləyiciləri); süzülmə 
(dəlikli arakəsmələrdən); istilik fiziki texnologiya (qızdırılma, su ilə 
yuyulma, atmosfer və ya vakuumqovulma və s.); kombinəedilmiş 
texnologiya. 

Fiziki-kimyəvi: koaqulyasiya; sorbsiya; iondəyişmə ilə 

təmizləmə; ekstraksiya. 
Kimyəvi: sulfat turşusu ilə təmizləmə; qələvi ilə işləmə; 

hidrogenləşmə; metal karbamidləri ilə təmizləmə. 
İşlənmiş yağların sulfat turşusu ilə regenerasiyası dünyada 

birinci yerdədir. Geniş şəkildə istifadə edilən bu üsulun bir sıra mənfi 
təsirləri mövcuddur: proses zamanı ekoloji cəhətdən təhlükəli və 
utilləşməsi çətin olan turş qudron alınır. 

İkinci geniş istifadə olunan üsul sorbsiya ilə təmizləmə 
üsuludur. Bu üsulda sorbent kimi aktivləşdirilmiş gildən istifadə 
edilir. 

Sorbsiya ilə təmizləmə hidrogenləşmə prosesləri ilə əvəz edilir. 
Lakin bu halda da sorbentlərdən istifadə etmək lazım gəlir. Belə ki, 
sorbentlər hidrogenlə təmizləmə prosesində işlədilən katalizatoru 
qorumaq üçün zəruridir. 

Hidrogenləşmə prosesin çatışmayan cəhəti ondan ibarətdir ki, 
prosesdə böyük miqdarda hidrogen istifadə olunur. 

Hidrogenlə təmizləmə (hidrogenləşmə) işlənmiş yağların emalı 
zamanı geniş tətbiq olunan prosesdir. Bu üsulla yüksək keyfiyyətli 
yağların alınmasına geniş imkanlar yaranır və bu proses sulfat 
turşusu və adsorbsiya ilə təmizləmədən ekoloji cəhətdən üstün 
sayılır. 

 
2. Modul elektrik stansiyalarında istismar olunan Mysella-40       

motor yağının işlənmiş nümunəsinin regenerasiya prosesi 
Mysella-40 yağı iki və dörd taktlı, yüksək dövriyyəli 

mühərriklər üçün Shell firmasının yüksək keyfiyyətli aşağı küllü 
yağıdır. 

Mysella-40 yağının istismar prosesində müxtəlif saatlar ərzində 
işlənmiş yağların analiz üçün götürülmüş nümunələrin (1000-6000 
saat) mühüm fiziki-kimyəvi və istismar xassələrini müəyyənləşdirən 
xassələri təyin edilmişdir. Cədvəl 1-də işlənmiş yağ nümunələrinin  
fiziki-kimyəvi və istismarı xassələri verilmişdir. 

Müxtəlif vaxtlar ərzində mühərrikdən götürülən işlənmiş 
yağların analizi göstərir ki, eyni rejimdə işləyən generatorda istismar 
prosesi zamanı yağların istismar mexanizmində fərq demək olar ki, 
yoxdur. 

Cədvəl 1 
Mysella-40 motor yağının müxtəlif saatlar ərzində işlənmiş 

nümunələrinin fiziki-kimyəvi göstəriciləri 

Göstəricilər 

 Təzə 
Mysella-

40 
yağı 

Mysella-40 işlənmiş yağ nümunələri, saat 

1500 2000 4000 6000 

Kinematik özlülük, 
mm2/s,  
                        100oC 
                         40oC 

 
 

14,0 
139 

  
 

14,85 
151,9 

 
  

14,77 
152,44 

 
  

14,11 
115,76 

 
 

14,20 
141,38 

 
 

14.70 
147,50 

 
 

14,83 
152,07 

 
 

15,06 
154,47 

 
 

15,12 
157,44 

Özlülük indeksi 95 97 96 93 97 98 97 97 96 
Qələvi ədədi, mq 
KOH 1q yağa, az 
olmaalı 

4,4 1,87 1,70 1,65 1,62 1,43 1,44 0,86 0,44 

Mexaniki qarışığın 
kütlə  miqdarı, % 

0,085  0,13   0,12 0,15  0,15  0,29  0,28  0,46  0,45  

Korroziyalıq, ГОСТ 
377877 üzrə C1 və 
C2 markalı qurğuşun 
lövhələrdə, q/m

2
 

 9,8 111,5 118,0 128,5 128,97 148,7 146,2 148,2 144,6 

Çöküntü əmələ 
gətirməyin induksiya 
dövrünə əsasən 
davamlıq, çöküntü, 
%, (30 saat) 

0,3  0,04 0,09  0,18  0,25 0,41  0,51  0,23  0,39  

Rəng, ЦНТ 
kolorimetrində, ЦНТ 
vahidi (15:85 
durulaşdırılmış) 

6,5 6,8 7,0 7,2  7,5  8,1 8,5  >7,9 >8,5  

Cədvəldən göründüyü kimi müxtəlif müddət ərzində işləyən 
Mysella-40 yağının işlənmiş nümunələrinin bir sıra göstəriciləri 
kəskin surətdə dəyişilmişdir: kinematik üzlülük əvvəlcə aşağı 
düşmüş, sonra yüngül yağ fraksiyalarının buxarlanması nəticəsində 
kinematik özlülük artmış, (4000 saat ərzində 14,70-14,83 mm2/s, 
6000 saat ərzində 15,06-15,12 mm2/s hədlərinədək): ilkin yağın rəng 
göstəricisi 6,5 ЦНТ vahidindən (durulaşdırılmamış) hətta 
durulaşdırıldıqda belə 8,5-dən yuxarı olmuşdur. Mexaniki qarışıq 
0,085-dən 0,46-dək artmışdır. Qeyd olunan göstəricilər daxili yanma 
mühərriklərində istismar şəraitində yaranır. 

Yağın istismar göstəriciləri, xüsusən sürtkü kompozisiysına 
daxil edilmiş detergent-dispersedici aşqarların yaranmış turş 



12 

məhsulların neytrallaşmasına sərf edildiyinə görə qələvi ədədi 4,4 mq 
KOH/q-dan azaldıqca son 6000 saatdan sonra  0,44 mq KOH/q təşkil 
edir. Korroziyaya qarşı davamlıq xassəsi azalaraq 1500 saatda 118 
q/m2 və hər 500 saat işlədikdən sonra korroziyaya qarşı davamlılıq 
artaraq 6000 saatda 141,2 q/m2 təşkil edir. Yağın oksidləşməyə qarşı 
davamlılıq xassəsi 30 saat ərzində saxlanılır. Bu göstəricilər artıq 
Mysella-40 motor yağının artıq işləmə müddətinin başa çatdığını 
göstərir. Belə ki, əmtəə yağının oksidləşməyə qarşı davamlılıq 
xassəsi 40 saat ərzində yaranan çöküntünün miqdarı 0,5%-dən 
yüksək olmur. 

Işlənmiş Mysella-40 motor yağının regenerasiya 
texnologiyasının işlənməsində məlum olan texnologiyalarla 
müqayisədə regenerasiya məhsulunun çıxımının artırılması və baza 
yağı kimi yüksək istismar keyfiyyətlərini təmin edən bir sıra 
yeniliklər daxil edildiyindən tərəfimizdən işlənilən regenerasiya 
texnologiyası “Məxfi” qriflə Azərbaycan patenti ilə müdafiə 
olunmuşdur.  

Qeyd olunanlarla əlaqədar işlənmiş Mysella-40 motor yağının 
tərəfimizdən işlənmiş regenerasiya texnologiyasının yalnız 
mərhələlərini açıqlaya bilərik. Onlar isə aşağıdakılardan ibarətdirlər. 

 
2.1. Yağın mexaniki qarışıqlardan və turş qudrondan     

təmizlənməsi 
Məlum olduğu kimi müxtəlif dizel mühərriklərində istifadə 

edilən dizel yağlarının istismar zamanı aşqarlar sərf olunduqca 
istismar xassələri kəskin surətdə dəyişir və nəticədə tədricən turş 
məhsullar əmələ gəlir. 

Regenerasiya prosesinin ilk mərhələsi yağın turşu-kontakt üsulu 
ilə turş qudron və mexaniki qarışıqlardan azad olunmasıdır. Mysella-
40 yağının turşu-kontakt üsulu ilə təmizləmədən sonrakı göstəriciləri 
cədvəl 2-də verilmişdir. 

Cədvəl 2-dən göründüyü kimi mexaniki qarışıq və qudrondan 
təmizlənmiş yağ nümunələrinin qələvi ədədinin göstəricisi kəskin 
surətdə aşağı düşür.  

Cədvəl 2 
Mysella-40 yağının 6000 saat işlənmiş nümunəsinin turşu-kontakt 

təmizlənmədən sonrakı göstəriciləri 
Göstəricilər Təmizlənmədən 

əvvəl 
Təmizlənmədən 

sonra 
Kinematik özlülük mm2/s, 0C 

100 
40 

 
15,06 

154,47 

 
12,26 
115,19 

Özlülük indeksi 97 96 
Qələvi ədədi, mq KOH 1q yağa 0,86 0,14 
Sulfat külünün miqdarı, % 0,05 0,02 
Alışma temperaturu açıq putada 
təyin olunmuş, 0C 

250 255 

Mexaniki qarışığın kütlə miqdarı, % 0,013 0,005 
Rəng ЦНТ kolorimetrində, ЦНТ 
vahidi (durulaşdırılmış 15:85) 

>8,0 >8,0 

Sıxlıq 200C, kq/m3 897 884 
 

2.2. Yağın ağardıcı və neytrallaşdırıcı adsorbentlərdə qalıq 
qətran maddələr və turş məhsullardan təmizlənməsi 

Musella-40 yağının 6000 saat işlənmiş nümunəsinin ikinci 
mərhələsi bentonit vasitəsilə qalıq qatran maddələrdən və M-1 adsor-
bentlə neytrallaşdırmaqla turş məhsullardan təmizlənmə prosesidir.  

Cədvəl 3 
Musella-40 yağının işlənmiş nümunəsinin adsorbentlərlə 

təmizlənmədən sonrakı göstəriciləri 
Göstəricilər Adsorbentlə təmiz-

lənmədən əvvəl  
Adsorbentlə 

təmizlənmədən sonra 
Kinematik özlülük mm2/s, 0C 

                 100 
                  40 

 
12,26 

115,19 

 
11,15 
98,15 

Özlülük indeksi 96 99 
Qələvi ədədi, mq KOH 1q yağa 0,14 0,12 
Sulfat külünün miqdarı, % 0,02 0,02 
Alışma temperaturu açıq putada təyin 
olunmuş, 0C 

255 250 

Çöküntü əmələ gətirmənin induksiya 
dövrünə əsasən davamlıq, saat 

Davam gətirir 30 
saat 

Davam gətirir 
40 saat 

Sıxlıq 200C, kq/m3 884 890 
Rəng ЦНТ kolorimetrində, ЦНТ 
vahidi (durulaşdırılmış 15:85) 

 
>8,0 

 
3,5 

Respublikanın müxtəlif regionlarında (Şəki, Qazax) və İranda 
mövcud olan tərkibcə müxtəlif və keyfiyyətcə fərqli bentonitlər bu 
prosesdə tədqiq edilmişdir. Bentonitlərin xassələrindən asılı olaraq 
işlənmiş yağın və regenerasiya məhsullarının arasında rəng fərqləri 
müşahidə olunur. Bu həmçinin bəzən çıxıma da təsir edir. 

 
3.3. Regenerasiya prosesində kavitasiyanın tətbiqi 

Kavitasiya – mayedə qaz qabarcıqlarının əmələ gəlməsi, 
sonradan qabarcıqların buxar axınında kondensləşməsidir. Bu 
kondensləşmə səslə və hidravlik zərbələrlə müşahidə edilir. 
Kavitasiya hərəkətdə olan mayedə təzyiqin düşməsi zamanı əmələ 
gəlir. 

Neftin və neft məhsullarının kavitasiya emalı vaxtı aşağıdakı 
proseslər baş verə bilər: 
– neftin parafin məsamələrinə diffuziyasını tezləşdirir onun 

parçalanma (dağılma) prosesini intensivləşdirir; 
– zəncirvarı quruluşu qırır, molekulların hissələrinin əlaqələrini 

dağıdır; 
– struktur özlülüyünün dəyişməsinə təsir edir, yəni Van-der-Vaals 

əlaqələrini müvəqqəti parçalayır; 
– parafin molekullarında C – C əlaqələri pozulur; 
– neftin və neft məhsullarının fiziki-kimyəvi tərkibi dəyişir 

(molekul çəkisi azalır və s.). 
Bütün bu kavitasiya emalının təsirini nəzərə alaraq işlənmiş 

yağların regenerasiyasında kavitasiyadan istifadə etməyə  üstünlük 
verdik. 

 
4. İşlənmiş Mysella-40 motor yağının regenerasiya məhsulu 

əsasında müxtəlif təyinatlı sürtkü kompozisiyalarının 
yaradılması 

İşlənmiş Mysella-40 yağının regenerasiya məhsulu əsasında 
sürtkü kompozisiyalarını yaratmaq üçün təbii ki, birinci növbədə 
qeyd olunan regenerasiya məhsulunun baza yağı kimi istifadə etmək 
mümkünlüyü tədqiq olunmnalı idi. Regenerasiya məhsulunun fiziki-
kimyəvi və istismar xassələri baza yağlarına qoyulan tələblərə cavab 
verdiyi halda onun əsasında müxtəlif sürtkü kompozisiyalarının 
yaradılması tədqiqatlarına keçmək olar. 

4.1. İşlənmiş Mysella-40 motor yağının regenerasiya məhsulunun 
baza yağı kimi tədqiqi 

Qeyd olunduğu kimi, işlənmiş Mysella-40 motor yağının 
regenerasiya məhsulunun baza yağı kimi yararlığını müəyyən etmək 
üçün regenerasiya məhsulunun tələb olunan fiziki-kimyəvi və 
istismar xassələri tədqiq edilmişdir. 

İşlənmiş Mysella-40 motor yağının regenerasiya məhsulunun 
keyfiyyət göstəriciləri  

Kinematik özlülük,  mm2/s         400C  97,15 
                                                   1000C  10,97 
Özlülük indeksi                                        97 
Sulfat külünün miqdarı, %    0,2 
Alışma temperaturu, 0C    267 
Donma temperaturu, 0C    mənfi 10 
Korroziyalıq, ГОСТ 377877 üzrə C1 və 
 C2 markalı qurğuşun lövhələrdə, q/m2         258 
Çöküntü əmələ gətirmənin induksiya dövrünə  
əsasən davamlıq, çöküntü,%                               0,58 (30 saat) 
Mexaniki qarışığın  kütlə miqdarı,%                yoxdur 
Suyun kütlə miqdarı, %                                       yoxdur 
Sıxlıq,200C,kq/m3                                                 873 
Rəng ЦНТ kolorimetrində 
(durulaşdırılmış 15:85), ЦНТ vahidi                  3,5 

Yuxarıda verilən göstəricilərə əsasən əminliklə təsdiq etmək 
olar ki, 6000 saat işlənmiş Mysella-40 motor yağının regenerasiya 
məhsulu müxtəlif təyinatlı sürtkü kompozisiyalarının yaradılmasında 
baza yağı kimi istifadə edilə bilər. 
 

4.2. İşlənmiş Mysella-40 motor yağının regenerasiya məhsulu 
əsasında müxtəlif təyinatlı sürtkü kompozisiyalarının 

yaradılması 
İşlənmiş Mysella-40 motor yağının regenerasiya məhsulu və 

müvafiq aşqar kompozisiyaları əsasında Mysella-40 motor yağının 
analoqu, itiyerişli nəqliyyat dizelləri üçün М-16ИХП-3 (SAE-40 API 
CB), gücləndirilmiş və yüksək gücləndirilmiş üfürmə və üfürməsiz 
şəraitdə işləyən avtotraktor və stasionar dizel mühərrikləri üçün М-
10Г2 (SAE 30 API CC) və М-10Г2k (SAE 30 API CC), teplovoz, öz 
yükünü özü boşaldan, sənaye, gəmi dizelləri üçün М-14B2 (SAE 40 



16 

API CB) motor yağlarının yeni sürtkü kompozisiyaları yaradılmışdır. 
Sürtkü kompozisiyalarının yaradılmasında kompozisiyanın 

optimal tərkibini müəyyən etmək üçün aşqarların müxtəlif 
qatılıqlarından ibarət nümunələr hazırlanmış və sınaqları 
aparılmışdır. Avtoreferatda sürtkü kompozisiyalarının müəyyən 
edilmiş optimal tərkibi verilmişdir.  

 
4.2.1.  Mysella-40 motor yağının yeni analoqunun yaradılması 

Mysella-40 motor yağının analoqunun yaradılması üçün baza 
yağı kimi istifadə olunan işlənmiş Mysella-40 yağının regenerasiya 
məhsulunun özlülük-temperatur xassələrini yaxşılaşdırmaq 
məqsədilə Viscoplex-2-670 özlülük aşqarından, donma 
temperaturunu aşağı salmaq üçün isə “Viscoplex-5-309” depressator 
aşqarından istifadə edilmiş, digər funksional xassələr isə C-250 və 
ДФ-11 aşqarlarla təmin edilmişdir. 

Aşqarlar aşağıdakı nisbətdə götürülmüşdür (kütlə %) 
Viscoplex-2-670   0,5 
ДФ-11                0,6 
С-250                    1,2 
ПМС-200А             0,003 
Yaradılmış Mysella-40 motor yağının analoqunun fiziki-

kimyəvi və istismar xassələri cədvəl 4-də verilmişdir. 
Cədvəl 4. 

Yeni yaradılmış Mysella-40 yağı ilə əmtəə yağının müqayisəli 
xarakteristikası 

Göstəricilər Əmtəə  
Mysella-40 

Regenerasiya 
məhsulunda yaradılmış 

 Mysella-40 
Kinematik özlülük,mm2/s 
                                     400C 
                                     1000C 

 
139 
14,0 

 
123,39 
13,56 

Özlülük indeksi 97 106 
Qələvi ədədi, mq KOH 1q yağa 4,4 3,57 
Mexaniki qarışığın kütlə miqdarı,% 0,085 Yoxdur 
Alışma temperaturu, 0C 274 249 
Donma temperaturu, 0C Mənfi 18 Mənfi 10 
Çöküntü əmələ gətirmənin induksiya 
dövrünə əsasən davamlıq, 40 saat 

Davam gətirir Davam gətirir 

Sıxlıq, 150C, kq/m3 882 895 

Cədvəl 4-dən göründüyü kimi yaradılmış Mysella-40 motor 
yağının analoqunun bütün göstəriciləri əmtəə Mysella-40 motor 
yağının göstəricilərinə uyğundur. 
 
4.2.2. Regenarasiya məhsulu əsasında itiyerişli nəqliyyat dizelləri 

üçün М-16ИХП-3 (SAE 40 API CB) motor yağının 
yaradılması 

Qarşıya qoyulan məqsədə işlənmiş Mysella-40 motor yağının 
regenerasiya məhsuluna oksidləşmə, korroziya, yeyilməyə qarşı 
aşqarlardan və yuyucu-dispersedici aşqardan ibarət məlum 
çoxfunksiyalı aşqar paketi Lz-4970, özlülük aşqarı – Shellvis-50, 
depressator – Viscoplex 5-309 və köpüklənməyə qarşı - ПМС-200А 
daxil etməklə  nail  olunmuşdur.   

Aşqarlar aşağıdakı nisbətdə götürülmüşdür (kütlə %): 
-polimetakrilat tipli özlülük aşqarı  Shellvis – 50        - 0,45 – 0,55 
-çoxfunksiyalı aşqar paketi Lz-4970                             - 5,5 – 6,5 
- yuyucu-dispersləşdirici aşqar C-150                          - 1,3-1,5 
-depressator aşqarı Viscoplex 5-309                            - 0,4 – 0,6  
-köpüklənməyə qarşı aşqar ПМС-200А                    -  0,002 – 0,004 

Motor yağının tərkibinə daxil olan aşqarlar sənaye məhsullarıdır. 
Yaradılmış М-16ИХП-3 motor yağının fiziki-kimyəvi 

göstəriciləri və istismar xassələri cədvəl 5-də verilir:                                            
Cədvəl 5 

Yaradılmış  М-16ИХП-3 motor yağının fiziki-kimyəvi və 
istismar xassələri 

                                                                                                   
Göstəricilər  

 

M-16 ИХП-3 
ГОСТ  
25770-83 

Yaradılmış 
М-16ИХП-3 

1 2 3 
Kinematik özlülük, 1000C, mm2/s                 15,5-16,5 16,5 
Özlülük indeksi, az olmamalı 90 110 
Qələvi ədədi, mq KOH 1q yağa, az olmamalı 4,0 4,5 
Sulfat külü, %, çox olmamalı 1,25 0,74 
Mexaniki qarışığın kütlə miqdarı, %, çox 
olmamalı 

0,013 0,005 

Alışma temperaturu açıq putada təyin olunmuş, 
0C, aşağı   olmamalı 

 
225 

 
260 

Donma temperaturu, 0C, yuxarı olmamalı Mənfi 25 Mənfi 25 

ardı 
1 2 3 

Korroziyalıq, ГОСТ 377877 üzrə C1 və C2 
markalı qurğuşun lövhələrdə, q/m2 

9.0 Yoxdur 

Yuyuculuq xassəsi ПЗВ üsulu ilə, ball 0,5 0,5 
Sıxlıq, 200C kq/m3, çox olmamalı 905 880 
Çöküntü əmələ gətirmənin induksiya dövrünə 
əsasən davamlıq, 45 saat   

Davam gətirir Davam gətirir 
 

Rəng ЦНТ kolorimetrində(durulaşdırılmış 
15:85),  ЦНТ vahidi 

 
6,0 

 
4,0 

Təmizlik dərəcəsi, mq/100q yağa, çox olmamalı 320 300 
Yuyuculuq potensialı, 2500C, % 80 90 

 
Göründüyü kimi 0,5% Shellvis-50; 6,0% Lz-4970; 1,5% C-150; 

0,5% Viscoplex 5-309; 0,003% ПМС-200А tərkibdə olan aşqar 
kompozisiyası ən yaxşı fiziki-kimyəvi və istismar xassələrinə 
malikdir, başqa sözlə paketə daxil olan aşqarların göstərilən 
nisbətlərinin ən əlverişli olduğu qəbul edilə bilər. Güman etmək olar 
ki, Lz-4970 aşqar paketi, Shellvis-50, C-150 və Viscoplex 5-309 
aşqarlarının optimal qatılıqlarından ibarət kompozisiyada aşqarların 
bir-biri ilə sinergizmi nəticəsində yaradılmış yağ nümunəsinin 
oksidləşmə, korroziyaya, yeyilməyə qarşı davamlığı və  yuyucu-
dispersedici xassələri tam ödənilir. 

Sınaq nəticələri göstərir ki, yeni yağın özlülük indeksi 110, 
alışma temperaturu 2600C, küllülüyü 0,74%,  əmtəə M-16ИХП-3 
yağının  isə özlülük indeksi 90, alışma temperaturu 2250C, küllülüyü 
1,25%-dir. 

Beləliklə, regenerasiya olunmuş Mysella-40 yağından işlənib 
hazırlanmış M-16ИХП-3 markalı motor yağı itiyerişli nəqliyyat 
dizelləri üçün motor yağlarına qoyulan tələbləri tam ödəyir. 

 
4.2.3. Regenerasiya məhsulu əsasında avtotraktor dizelləri üçün 

М-10Г2 və М-14Г2к markalı sürtkü kompozisiyalarının 
yaradılması 

Regenerasiya məhsulunun kinematik özlülük və özlülük 
indeksini lazımi səviyyəyə qaldırmaq üçün termiki və mexaniki 
destruksiyaya davamlı özlülük aşqarı olan Viscoplex-2-670 
aşqarından istifadə edilmişdir. Qeyd olunan aşqarı regenerasiya 

məhsuluna 0,4-07% miqdarında əlavə etməklə gücləndirilmiş və 
yüksək gücləndirilmiş üfürmə və üfürməsiz şəraitdə işləyən 
avtotraktor və stasionar dizel mühərrikləri üçün М-10Г2 (SAE 30 
API CC) və М-14Г2к (SAE 30 API CC) tipli motor yağlarının baza 
yağı tərtib edilmişdir. 

Qeyd olunan yağların yaradılmasında aşqar kompozisiyasına  
alkilfenolun formaldehid və aminosirkə turşusu ilə kondensləşmə 
məhsulunun kalsium duzu olan AKİ-150 çoxfunksiyalı aşqar, yüksək 
qələviliyə malik C-400 aşqarı, oksidləşmənin qarşısını alan ДФ-11 
aşqarı, donma temperaturunu aşağı salan Viscoplex-5-309 
depressator aşqarı və köpüklənməyə qarşısını alan ПМС-200А aşqarı 
daxil edilmişdir. 

Aşqarlar aşağıdakı nisbətdə götürülmüşdür: 
М-10Г2 – 0,4%Viscoplex-2-670+4,5%AKİ-150+0,7%C-400+     

0,9%ДФ-11+0,3%Viscoplex -5-309+0,003%ПМС-200А 
М-14Г2k – 0,7%Viscoplex-2-670+5,0%AKİ- 150+0,76%C-400+ 

1,2%ДФ-11+0,3%Viscoplex 5-309+0,003%ПМС-200А 
Yaradılmış М-10Г2 və М-14Г2k motor yağlarının fiziki-

kimyəvi və istismar xassələri cədvəl 6-da verilmişdir. 
Cədvəl 6 

Yaradılmış М-10Г2 və М-14Г2k motor yağlarının əmtəə 
yağlarla müqayisəli xassələri 

Göstəricilər  М-10Г2 М-14Г2k 
Əmtəə Yaradılmış Əmtəə Yaradılmış  

1 2 3 4 5 
Kinematik özlülük, 1000C, mm2/s  11,0±0,5 10,97 13,5-14,5 13,87 
Özlülük indeksi, az olmamalı 85 112 90 95 
Qələvi ədədi, mq KOH 1q yağa, 
az olmamalı 

6,0 6,0 7,0 7,16 

Sulfat külü, %, çox olmamalı 1,65 0,7 1,3 1,02 
Mexaniki qarışığın kütlə miqdarı, 
%, çox olmamalı 

0,015 Yoxdur 0,01 0,003 

Alışma temperaturu açıq putada 
təyin olunmuş,0C,aşağı olmamalı 

 
205 

 
230 

 
220  

 
250 

Donma temperaturu, 0C, yuxarı 
olmamalı 

Mənfi 
15 

Mənfi 15 Mənfi 
12 

Mənfi 15 

Korroziyalıq, ГОСТ 377877 üzrə 
C1 və C2 markalı qurğuşun 
lövhələrdə, q/m2 

 
20,0 

 
Yoxdur  

 
Yoxdur 

 
Yoxdur  

ardı 
1 2 3 4 5 

Yuyuculuq xassəsi ПЗВ üsulu ilə, 
ball 

1,0 0,5  - - 

Sıxlıq, 200C, kq/m3, çox 
olmamalı 

905 912 905 902 

Çöküntü əmələ gətirmənin 
induksiya dövrünə əsasən  
davamlıq, saat 

Davam 
gətirir 
40 saat 

Davam 
gətirir 

40 saat 

Davam 
gətirir 
50 saat 

Davam 
gətirir 
50 saat 

Rəng ЦНТ kolorimetrində 
(durulaşdırılmış (15:85), ЦНТ 
vahidi 

 
5,0 

 
4,5 

 
4,0 

 
3,5 

 
Cədvəl 6-dan göründüyü kimi М-10Г2 və М-14Г2к motor 

yağlarının sürtkü kompozisiyaları bütün göstəricilərinə görə ГОСТ-
un tələblərini tam ödəyirlər.  

Regenerasiya məhsulundan baza yağı kimi və OLOA-9999, PA-
2600, SAP-2055z və SAN-2022A aşqar paketlərindən istifadə 
etməklə teplovoz və ЧН 26/26, ЧН 30/38 sənaye mühərrikləri üçün 
М-14Г2 (SAE 40 APİ CC) tipli sürtkü kompozisiyası yaradılmışdır.  

Yaradılmış sürtkü kompozisiyalarının sınaq nəticələri cədvəl 7-
də verilmişdir.  

Cədvəl 7 
Müxtəlif aşqar paketləri əsasında yaradılmış М-14Г2 motor 

yağının yeni sürtkü kompozisiyalarının əmtəə yağı ilə müqayisəli 
sınaq nəticələri 

 
 

Göstəricilər 

М-14Г2 
ГОСТ  
12337-84 
 

Baza yağı (regenerasiya məhsulu) 
0,7%Viscoplex 
2-670 
5,0%AKİ-150 
0,76%C-150 
1,2%ДФ-11 
0,003%ПМС-
200А 

3,3%Viscoplex 
4-550 
4,5%SAP-2055z 
0,5%АМГ-3 
0,003%ПМС-
200А 

0,8% Viscoplex- 
2-670 
3,5% SAN-2022A 
0,6% C-150 
0,6% Viscoplex 
-5-309 
0,003%ПМС-
200А 

1 2 3 4 5 
Kinematik özlülük 
mm2/s, 1000C 

13,5-14,5 13,75 14,02 13,87 

Özlülük indeksi, az 
olmamalı 

90 90 93 95 

Qələvi ədədi, mq KOH 
1q yağa, az olmamalı 

7,0 7,68 7,2 7,16 

ardı 
1 2 3 4 5 

Sulfat külünün 
miqdarı, %, çox olmamalı 

1,3 1,12 1,2 1,02 

Mexaniki qarışığın kütlə 
miqdarı, %, çox olmamalı 

0,01 0,007 0,003 Yoxdur  

Suyun kütlə miqdarı, % 
çox olmamalı 

Iz Iz Iz Iz 

Alışma temperaturu, 0C, 
aşağı olmamalı 

220 250 255 250 

Donma temperaturu, 0C, 
yuxarı olmamalı 

Mənfi 12 Mənfi 15 Mənfi 15           Mənfi15 

Korroziyalıq, ГОСТ 
377877 üzrə C1 və C2 
markalı qurğuşun 
lövhələrdə, q/m2 

Yoxdur Yoxdur Yoxdur Yoxdur 

Sıxlıq, 200C, kq/m3, çox 
olmamalı 

905 895 900 902 

Çöküntü əmələ 
gətirmənin induksiya 
dövrünə əsasən davamlıq, 
davam gətirir 

50 saat 45 saat 50 saat 50 saat 

Cədvəl 7-dən göründüyü kimi regenerasiya məhsulu və müxtəlif 
aşqar paketləri əsasında tərəfimizdən yaradılmış М-14Г2 sürtkü 
kompozisiyalarının fiziki-kimyəvi və istismar xassələri ГОСТ-un 
tələblərinə tam cavab verirlər. 

 
4.2.4. Regenerasiya məhsulu əsasında М-14В2 (SAE 40 APİ 

CB) tipli motor yağının yaradılması 
 
İşlənmiş Mysella-40 yağının regenerasiya məhsulunun  baza 

yağı kimi və aşqar paketlərindən istifadə etməklə teplovoz, iriyüklü, 
öz yükünü boşaldan, sənaye və gəmi dizelləri üçün  М-14В2  motor 
yağı yaradılmışdır. М-14В2  motor yağının özlülük-temperatur 
xassələrini lazımi səviyyəyə çatdırmaq üçün “Viscoplex” seriyalı – 
Viscoplex 2-670, 8-450, 2-600 və s. Aşqarlardan istifadə etməklə 
tədqiqatlar aparılmışdır. Qeyd olunan özlülük aşqarlarının baza 
yağlarında özlülük və özlülük indeksinin artımına təsiri, eyni 
zamanda bunların УЗДН-2Т qurğusunda mexaniki və 2000C-də 
termiki destruksiyası nəticələri təhlil edilərək kompozisiyaların 
yaradılmasında əsasən Viscoplex 2-670 və 8-450 aşqarlarının 

istifadəsi müsbət qəbul edilmişdir.  
М-14В2  motor yağının yaradılmasında SAN-2022A, OLOA-

9999, PA-2600  aşqar paketlərindən istifadə edilmişdir.  
М-14В2 motor yağının yaradılması istiqamətində aparılan 

tədqiqatların nəticələri cədvəl 8 və 9-da verilmişdir. 
Cədvəl 8və 9-dan göründüyü kimi yaradılmış М-14В2 (SAE 40 

API CB) motor yağı bəzi göstəricilərə görə əmtəə motor yağından 
üstündür. 

Cədvəl 8 
İşlənmiş Mysella-40 yağının regenerasiya məhsulu və müxtəlif 

aşqar paketləri əsasında yaradılmış М-14В2  motor yağının sınaq 
nəticələri 

Nümunələr Göstəricilər 
Kinematik 
özlülük, 
mm2/s 

Ö
zl

ül
ük

 in
de

ks
i 

Qələvi 
ədədi  

mq KOH 
 1q yağa 

Sulfat 
külünün 
miqdarı, 

% 

Çöküntü 
şəmələ 

gətirmənin 
induksiya 
dövrünə 
əsasən 

davamlıq, 
çöküntü, % 

Korroziyalıq, 
ГОСТ 
377877 üzrə 
C1 və C2 
markalı 
qurğuşun 
lövhələrdə, 
q/m2 

400С 1000С 

Regenerasiya 
məhsulu + 0,5% 
Viscoplex2-670 

127,08 13,70 103 - - 0,55 
(30 saat) 221,4 

R.m.+ 
0,5%Viscoplex2-
670 + 3,0%SAN-
2022A+  
0,003%ПМС-200А 

120,70 13,41 105 7,16 1,02 0,33 
(40 saat) 11,5 

R.m.+0,5%Viscople
x2-670 
+5,0%OLOA-9999 
+0,003%ПМС-
200А 

127,16 14,06 106 7,71 1,11 0,31 
(40 saat) 0,5 

R.m.+0,5%Viscople
x2-670 + 3,0%PA-
2600 + 
0,003%ПМС-200А 

122,92 13,59 105 7,64 1,02 0,40 
(40 saat) 0,5 

R.m.+0,5%Viscople
x2-670 +3,8%AKI-
150 +1,2%ДФ-11 + 
1,0%С-250 + 
0,003%ПМС-200А 

121,77 13,53 105 7,68 1,12 0,35 
(40 saat) 0,8 

Cədvəl 9 
Yaradılmış  М-14В2 yeni motor yağının əmtəə yağı ilə müqayisəli  

istismar xassələri 
                                                                                                                                                                   
 

Göstəricilər  

M-14B2 
ГОСТ 12337-84 

Regenerasiya məhsulu 
0,8% Viscoplex2-670  
3,2%PA-2600 
0,08%CCK-400              
0,5%Viscoplex5-309 
0,003%ПМС- 200А 

Kinematik özlülük,  1000C, mm2/s                 13,0 -14,5 14,30 
Özlülük indeksi, az olmamalı 85 95 
Qələvi ədədi, mq KOH 1q yağa, az olmamalı 4,8 6,86 
Sulfat külü, %, çox olmamalı 1,2 0,91 
Mexaniki qarışığın kütlə miqdarı, %, çox 
olmamalı 

0,02 Yoxdur  

Alışma temperaturu açıq putada təyin 
olunmuş, 0C, aşağı olmamalı 

210 235 

Donma temperaturu, 0C, yuxarı olmamalı Mənfi 12 Mənfi 15 
Sıxlıq, 200C kq/m3, çox olmamalı Normalaşdırılmır. 

Təyini mütləqdir 
895 

Korroziyalıq, ГОСТ 377877 üzrə C1 və C2 
markalı qurğuşun lövhələrdə, q/m2 

Yoxdur  Yoxdur  

Çöküntü əmələ gətirmənin induksiya 
dövrünə əsasən  davamlıq, 50 saat 

Davam gətirir 
 

Davam  gətirir 
 

Rəng ЦНТ kolorimetrində (durulaşdırılmış 
(15:85), ЦНТ vahidi 

Normalaşdırılmır
. Təyini 

mütləqdir 

4,0 

Yuyuculuq potensialı, 2500C, % - 90 
Gəmi dizel mühərrikləri üçün yaradılan  və böyük həcmdə 

istifadə edilən М-14В2 motor yağının  təcrübi nümunəsinin müvafiq 
motor sınaqları ИКМ-40A qurğusunda aparılmış və alınan müsbət 
nəticələr əsasında tətbiq üçün tövsiyə eilmişdir.  

Geniş istifadə edilən M-14B2 motor yağının uzun müddət 
saxlanılma müddətində bir sıra xarici faktorların – rütubət, 
temperatur, havanın oksigeninin təsiri ilə  müxtəlif növ bakteriya və 
göbələklərin təsirinə məruz qalaraq ilkin keyfiyyət göstəricilərini 
itirir və istismar üçün yararsız vəziyyətə düşür. Bu səbəbdən 
bioparçalanma prosesinin qarşısının alınması zəruri və aktualdır. Ona 
görə M-14B2 motor yağına Pseudomonas aeruginosa bakteriyası və 
Aspergillus niger göbələyin təsiri və bu təsirin qarşısının biosidlərlə 
alınması tədqiq edilmişdir. 

M-14B2 motor yağının biosid və biosidsiz sınaqları aparılmışdır. 

Alınan nəticələr nəzərə alınmaqla biodavamlı M-14B2 motor yağının 
“Texniki Şərtlər”i işlənmişdir. 

 
NƏTİCƏLƏR 

 
1. Modul elektrik stansiyalarının dizel mühərriklərində istismar 

olunan Mysella-40 motor yağının müxtəlif saatlar ərzində (1000-
6000) işlənmiş  nümunələrinin fiziki-kimyəvi, və istismar 
xassələrinin öyrənilməsi nəticəsində Mysella-40 yağının 6000 
saatdan sonrakı işlənmiş nümunəsinin istismar üçün yararsız 
olması müəyyən edilmişdir. [12;13;16;24] 

2. Geniş həcmdə tətbiq sahəsi olan sürtkü yağlarının, xüsusən 
motor yağlarının işlənmiş nümunələrinin yenidən bərpası üzrə 
aparılan tədqiqat işləri nəticəsində işlənmiş Mysella-40 motor 
yağının regenerasiya texnologiyası yaradılmışdır. Regenerasiya 
texnologiyasının işlənməsində – katalizator, adsorbent, 
neytrallaşdırıcı reagent, temperatur, kavitasiya prosesinin tətbiqi 
və digər faktorların  regenerasiya prosesinə təsiri tədqiq 
edilmişdir.[10]  

3. İşlənmiş “Mysella-40 motor yağının regenerasiya məhsulunun 
tədqiqi onun baza yağı kimi istifadə olunması mümkünlüyünü 
göstərmişdir.[11]  

4. İşlənmiş “Mysella-40 motor yağının regenerasiya məhsulunun 
baza yağı kimi istifadə etməklə müxtəlif təyinatlı dizel 
mühərrikləri üçün bir sıra sürtkü kompozisiyaları 
yaradılmışdır:[26;27;30] 

–  Mysella-40 əmtəə motor yağının tələblərinə uyğun sürtkü 
kompozisiyası 0,5% Viscoplex2-670, 1,2% C-150, 0,6%      ДФ-
11, 0,003% ПМС-200А; 

– itiyerişli nəqliyyat dizelləri üçün М-16ИХП-3 (SAE 40 API CB) 
motor yağı (0,5% Shellvis-50, 6,0% Lz-4970, 1,5% C-150, 0,5% 
Viscoplex 5-309, 0,003% ПМС-200А);  

– işlənib hazırlanmış M-16ИХП-3 markalı motor yağının təcrübi 
nümunəsi istehsalda olan əmtəə yağı ilə müqayisədə yüksək 
göstəricilərə malikdir və  itiyerişli nəqliyyat dizelləri üçün motor 
yağlarına qoyulan tələbləri tam ödəyir -  özlülük indeksi (110 

vahid), oksidləşmə (çöküntünün miqdarı <0,5%), korroziya 
(yoxdur), yuyuculuq (0,5bal) və  yeyilməyə (Ди 0,45mm) qarşı 
yüksək davamlıq xassələrinə, və alışma temperaturu (260C) və 
aşağı kül (0,74%) М-16ИХП-3 motor yağının istehsal və 
istehlakını təmin edən Texniki Şərtlər (TŞ AKİ 3536814-77-
2017) işlənmişdir;[17] 

– gücləndirilmiş və yüksək gücləndirilmiş üfürmə və üfürməsiz 
şəraitdə işləyən avtotraktor və stasionar dizel mühərrikləri üçün 
М-10Г2 (SAE 30 API CC) və M-14Г2к  SAE 30 API CC tipli 
motor yağlarının 0,4% Viscoplex -2-670, 4,5% AKİ-150, 0,7% 
C-400, 0,9% ДФ-11, 0,3% Viscoplex -5-309  və  0,003% ПМС-
200А tərkibdə sürtkü kompozisiları: AKİ -150 aşqarının  
istifadəsi eyni funksional xassəli məlum detergent-dispersedici 
əmtəə aşqarlarından üstünlüyü müəyyən edilmişdir; [23;29;34] 

– teplovoz və ЧН 26/26, ЧН 30/38 sənaye mühərrikləri üçün М-
14Г2 (SAE 40API CC)  motor yağı üçün aşağıdakı tərkibdə 
sürtkü kompozisiyaları;[7;8;23;31] 
a. 0,7% Viscoplex-2-670, 5,0% AKİ-150, 0,76% C-150 (C-300, 

C-400), 1,2% ДФ-11+0,003% ПМС-200А 
b. 3,3%Viscoplex-4-550, 4,5%SAP-2055z, 0,5%АМГ-3,  

0,003%ПМС-200А 
c. 0,8% Viscoplex-2-670, 3,5% SAN-2022A, 0,6% C-150, 0,6% 

Viscoplex 5-309, 0,003% ПМС-200А 
– teplovoz, iriyüklü, öz yükünü boşaldan, sənaye və gəmi dizelləri 

üçün М-14В2 (SAE 40 API CB) motor yağı 0,5%Viscoplex-2-
670, 3,8% AKI-150,  1,2%ДФ-11, 1,0%     С-250, 3,0% SAN-
2022A,  5,0% OLOA-9999, 3,0% PA-2600 ilə sürtkü 
kompozisiyaları yaradılmışdır.[9;23;33;35] 

5.  M-14B2 motor yağının böyük həcmdə istifadəsi ilə əlaqədar 
onun nəqli və saxlanılması zamanı xarici faktorların– rütubət, 
temperatur və s. təsiri ilə  mikrobioloji parçalanma prosesinə 
qarşı  davamlığı müvafiq biosidlərin – α-metil-β-nitroeten, 
nitrostirol, α-furil-β-nitroeten və metilen-bis-piperidin istifadəsi 
ilə təmin edilmişdir. Müəyyən edilmişdir ki, tədqiq edilən 
biosidlər içərisində metilen-bis-piperidin biosidi ən yüksək təsirə 
malikdir. M-14 B2 biodavamlı motor yağının istehsal və 

istehlakını təmin edən Texniki Şərtlər (TŞ AKİ 3536814-69-
2015) işlənmişdir.[14;18;19;20;21;22;25;28;33] 

